
Fushata Safe2Eat 2025: rritja e besimit të konsumatorëve në sigurinë ushqimore të BE-së 
 
EFSA dhe partnerët e saj Evropianë u rikthyen me Safe2Eat 2025, duke zgjeruar shtrirjen e saj dhe duke forcuar ndërveprimin me konsumatorët. Tashmë në vitin e saj të pestë, fushata synon t'u ofrojë konsumatorëve fakte dhe këshilla të qarta për sigurinë ushqimore, të bazuara në të dhëna dhe studime shkencore, duke i ndihmuar ata të bëjnë zgjedhje të informuara.
 
Tirana – Pas suksesit të padiskutueshëm të fushatës Safe2Eat të vitit të kaluar, Autoriteti Evropian i Sigurisë Ushqimore (EFSA) dhe partnerët e tij Evropianë, po iniciojnë edicionin e vitit 2025. Ky edicion do të ketë një shtrirje më të gjerë dhe angazhim të vazhdueshëm për informimin e konsumatorëve mbi çështjet e sigurisë ushqimore, bazuar në fakte shkencore.

Këtë vit, fushata shtrihet në 23 shtete, në ndryshim nga 18 vende të vitit 2024; duke shënuar një moment shumë të rëndësishëm historik, në misionin e saj për të ndihmuar konsumatorët të kenë besim në zgjedhjet e tyre ushqimore.

Vendet pjesëmarrëse për vitin 2025 janë: Shqipëria, Austria, Belgjika, Bosnje-Hercegovina, Kroacia, Qipro, Çekia, Estonia, Finlanda, Greqia, Hungaria, Irlanda, Italia, Letonia, Luksemburgu, Mali i Zi, Maqedonia e Veriut, Norvegjia, Polonia, Rumania, Sllovakia, Spanja dhe Turqia.  

Komunikojmë më shumë, ndryshojmë mendimet:  elementët / çështjet /arritjet kryesore nga 2024.
Ndikimet e fushatës Safe2Eat në vitin 2024 arritën nivele rekod. Sipas një sondazhi të kryer në dhjetor nga Ipsos, fushata arriti mbi 45% të audiencës së synuar në Evropë, një rritje e konsiderueshme krahasuar me 19% në vitin 2023.  Nëpërmjet kombinimit të shtrirjes në media sociale dhe partneriteteve me ndikim mediatik, Safe2Eat ndërveproi me sukses me mbi 50 milionë evropianë, duke përforcuar rëndësinë e sigurisë ushqimore në vendimet e përditshme.

Fushata ndikoi gjithashtu në qendrimet e konsumatorëve. Rezultatet e anketës zbuluan se ata që u njohën me fushatën, kishin më shumë gjasa të merrnin parasysh sigurinë kur blinin ushqim. Për më tepër, pati një rënie të dukshme të këndvështrimit se informacioni për sigurinë ushqimore është tepër teknik ose i ndërlikuar, ku të anketuarit raportuan se tashmë dinë më shumë rreth parandalimit të rreziqeve ushqimore.
 
Çfarë risie sjell viti 2025?
Duke u mbështetur në arritjet e vitit të kaluar, në vitin 2025 fushata Safe2Eat synon të thellojë ndikimin e saj përmes:
· Zgjerimit në 23 shtete: nëpërmjet përfshirjes së pesë anëtarëve të rinj, u zgjerua shtrirja e fushatës dhe ndërveprimi në të gjithë Evropën.
· Shqyrtimi i shqetësimeve kryesore të konsumatorëve: duke shpjeguar rolin e shkencës në garantimin e një ushqimi të sigurtë, rëndësinë e etiketimit të saktë dhe përfitimet nga reduktimi i mbetjeve ushqimore.
· Rritjes së qasjes: duke shpërndarë informacione mbi sigurinë ushqimore, të cilat janë lehtësisht të kuptueshme dhe të përshtatura sipas konteksteve të ndryshme demografike dhe kulturore.
EFSA është përkushtuar për sukses afatgjatë
“Ndërsa konsumatorët evropianë futen në një peizazh ushqimor të ndërlikuar, është e rëndësishme që ata të ndihen të fuqizuar për të bërë zgjedhje të informuara”, tha Drejtori Ekzekutiv i EFSA, Bernhard Url. “Fushata Safe2Eat shërben si urë lidhëse në hendekun e krijuar midis shkencës së sigurisë ushqimore dhe vendimeve të përditshme, duke ofruar informacion të qartë dhe praktik që mbështet besimin e konsumatorëve. Me zgjerimin në më shumë shtete në vitin 2025, ne po hedhim një hap tjetër për të garantuar që konsumatori evropian të ketë qasje në udhëzime të besueshme për sigurinë ushqimore dhe të bazuara në shkencë.”
Përfshihuni
Një gamë e gjerë e nismave Safe2Eat do të zhvillohen si në BE, ashtu edhe në nivel kombëtar gjatë gjithë vitit. Konsumatorët inkurajohen të vizitojnë faqen zyrtare të fushatës, të zbulojnë materialet edukative dhe të angazhohen me përmbajtjen e fushatës në rrjete sociale, duke përdorur #Safe2EatEU.
Rreth EFSA 

Autoriteti Evropian i Sigurisë Ushqimore (EFSA) është një agjenci e Bashkimit Evropian e themeluar në vitin 2002, me qëllim ofrimin e këshillave të paanshme shkencore për menaxherët e riskut dhe komunikimin e rreziqeve lidhur me zinxhirin ushqimor.  

Ai siguron bazën shkencore për hartimin e ligjeve dhe rregulloreve që mbrojnë konsumatorët evropianë nga rreziqet ushqimore dhe bashkëpunon ngushtë me partnerët kombëtarë, për të përkrahur koherencën e informacionit publik mbi sigurinë ushqimore në BE.
 
Kontakt 

Për kërkesa mediatike, ju lutemi kontaktoni Press@efsa.europa.eu ose telefononi në +39 0521 036 14  

